
Lagastofnun Háskóla Íslands

María Thejll, forstöðumaður.

ERINDI:  Vegna fréttar í DV sunnudaginn 24. júní 2012, um rannsóknir Helga 
      Áss Grétarssonar um sjávaraútvegsmál.

Í ofangreind viðtali er haft eftir þér að við rannsóknarstörf Helga hafi engar efnislegar athugasemdir verið gerðar.

Þetta er ekki rétt. Frá upphafi rannsókna hans hef ég gert alvarlegar athugasemdir við aðferðir hans og niðurstöður. En vegna umfangsmikillar þöggunar á mín sjónarmið hjá fjölmiðlum þessa lands, hafa mín sjónarmið ekki fengið að koma eðlilega fram í u.þ.b. 30 ár.

Enginn vafi er á að ég hef alls ekki minni þekkingu á þessum málum en Helgi og var með ítarlegar umfjallanir um þau mál áður en Helgi sýndi þeim áhuga. Undan gagnrýni minni hefur Alþingi hvað eftir annað hrakist til breytinga á lagabókstaf og framkvæmd fiskveiðistjórnunar. Þá má þess geta að á árunum eftir 1990 tók ég mig til og las ég allt sem sagt hafði verið og skrifað á Alþingi um fiskveiðistjórnun og samhliða og í framhaldi, skrifaði ég bókina. Stjórnkerfi fiskveiða í nærmynd, sem engar bókabúðir þorðu svo að selja.

Ég tók líka saman greinargerð þar sem ég gagnrýndi túlkun Guðrúnar Gauksdóttur og Sigurðar Líndal, um meintan eignarrétt á aflaheimildum.  En vegna þess að engir fjölmiðlar vilja birta efni eftir mig, komst þetta ekki á framfæri.  Ég hef lagt fyrirspurnir fyrir Helga á fyrirlestrum hans í Háskóla Íslands, en þeim spurningum hefur Helgi ekki svarað.   Í einkasamtölum kveðst Helgi vera sammála mörgu sem ég segi, en það kemur ekki fram í fræðum hans.

Þar sem sýnt er að ein virtasta Háskólastofnun lands okkar virðist ætla að misbjóða réttlætinu svo gróflega að taka rannsóknir þessa manns til kennsluefnis án opinberrar gagnrýni eða skoðunar á efnistökum hans eða úrvinnslu, er mér ómögulegt að sitja þegjandi hjá.

Ég skora því á lagastofnun HÍ að koma á opnum skoðanaskiptum milli mín og Helga Áss Grétarssonar, um ALLT  TÍMABIL FISKVEIÐISTJÓRNUNAR, hvernig lagasetningum var og er háttað og hvaða lagaheimildir eru í fullu gildi fyrir þeim framkvæmdum sem hér hafa viðgengist.  Ég tek það skírt fram, að ég ætlast til beinna og málefnalegra svara og ekki verði látið nægja óskír eða loðin svör. Allar lagatilvísanir er hægt að hafa tiltækar eða birta á tjaldi beint af lagasafni Alþingis, svo óþarft ætti að vera að einhverjar ágiskanir séu um hvort lagaheimildir séu til staðar.

Ég mun verða í framboði til næstu Alþingiskosninga fyrir þjóðmálaaflið NÝ framtíð, og í aðdraganda þeirra kosninga mun ég kryfja þessi mál rækilega til mergjar, fáist þau ekki rædd ítarlega á ykkar vettvangi. Ég mun þá jafnt krefja þig og Rektor HÍ, og Helga Áss, skírra svara varðandi þann óheiðarleika sem svo greinilegur er í allri framkvæmd fiskveiðistjórnunar, alveg frá upphafi.

EN, ég hlýt að vona að til slíks þurfi ekki að koma, þar sem þið séuð meira en tilbúin til að rökræða einstefnufræði hins LÍÚ kostaða "sérfræðings" ykkar í sjávarútvegsmálum, við aðila sem krufið hefur öll þessi mál til upprunans. Forvitnilegt væri að vita hve háum fjárhæðum HÍ hefur varið til hlutlausrar skoðunar á sjávarútvegs og fiskveiðistjórnun og hvaða niðurstöðum slík hlutlaus rannsókn skilaði.

Að sinni hef ég þessi orð ekki fleiri, en vænti þess sterklega að heyra frá ykkur innan skamms um tímasetningu þessara viðræðna okkar Helga Áss um fiskveiðistjórnun.

Með vinsemd og virðingu.

Reykjavík 24. júní 2012

Guðbjörn Jónsson,

formaður þjóðmálaaflsins NÝ framtíðar

AFRIT SENT:

Rektor Háskóla Íslands

